
				এই পাতাটির মুদ্রণ সংশোধন করা প্রয়োজন। 
১৬৬ চিঠিপত্র
ও বুণীি দ্বিতীয সংস্করণে বিস্তর পরিবর্তিত হয়ে গেছে, একবার চোখ বুললেই দেখতে পাবে। যা ছিল, আয়তনে তার অৰ্দ্ধেক হয়ে গেছে । ছোট গল্পগুলো সব হিতবাদী এবং সাধনায় বেরিয়েছিল, এগুলো বোধ হয় তোমার তেমন ভাল লাগেনি— কিন্তু দূরবিদেশে হয় ত কতকটা ভাল লাগতে পারে। বঙ্কিমের মৃত্যু উপলক্ষে যে প্রবন্ধ পাঠ করেছিলুম সেটা সাধনার মধ্যে দেখতে পাবে।—
আমি অবিলম্বে শিলাইদহ অভিমুখে যাত্রা করচি। সেখানে বর্ষাটা বোটেব মধ্যে একাকী যাপন কবতে হবে । অনেকগুলি কেতাব এবং গুটিকতক খালি খাতা সঙ্গে যাবে। কড়ি ও কোমলের একটা দ্বিতীয় সংস্করণ ছাপাখানায় আছে, তারও মূৰ্ত্তি অনেকটা বদল হয়ে যাবে – আজ বৃষ্টিটা খুব জমে এসেছে—মেঘে অন্ধকাব কবেছে—কাছাবির ঘবে মধ্যাহ্নে বসে তোমাকে লিখচি— যথেষ্ট আলো পাচ্চিনে । মনে করচি চিঠিটা শেষ কবে একখানা গাড়ি আনিয়ে বেরিয়ে পডি ।
ভারতবর্ষে Tree daubing বলে একটা ব্যাপাব চলচে সে খবরটা নিশ্চয় পেয়েছ। সাহেবরা বেশ একটু ত্রস্তভাবে আছে । একটা কিছু ঘটে ওঠা নেহাৎ অসম্ভব বলে বোধ হয় । ইংরাজগুলো যে রকম অসহ্য অহঙ্কাবী এবং উদ্ধভ হয়ে উঠেছে তাতে একটা কিছু হওয়া নিতান্ত উচিত—চুপচাপ কবে পায়ের তলায় পড়ে পড়ে মার খাওয়াটা নিতান্তই অন্যায়।—আজি তবে এইখানেই ইতি করি । "
শ্রীরবীন্দ্রনাথ ঠাকুর

